İstifadəsi üzrə təlimat 
NİSİTA® nazal sprey
Tibbi vasitə
Dərman vasitəsi deyildir 
Əziz pasient!
Xahiş edirik ki, aşağıdakı istifadə edilmə üzrə təlimatı diqqətlə oxuyasınız, çünki onda həmin tibbi vasitədən istifadə edilməsi zamanı nəyə diqqət yetirməli olduğunuz barədə əhəmiyyətli məlumat verilmişdir.
Suallarınız yarandıqda, Sizin həkiminizə və ya əczaçıya müraciət edin.

Tərkibi
Təsiredici maddə: 1 ml izotonik məhlulun tərkibində 3,3 mq natrium xlorid və 8,3 mq natrium bikarbonat vardır.
Köməkçi maddələr:  təmizlənmiş su

İstifadəsinə göstərişlər  
[bookmark: _GoBack]Nisita® nazal sprey - azdispersli sprey əmələ gətirir və burnun selikli qişasının quruluğunda istifadə olunur
· burun tutulduğu zaman, məsələn zökəm zamanı köməkçi vasitə kimi;
· burun selikli qişasının təmizlənməsi və nəmləndirilməsi üçün, məsələn, otaqda hava quru olduğu zaman;
· qabıqların və qabıq qatlarının yumşaldılması üçün istifadə olunur.

Konservantsız Nisita® nazal sprey böyüklər, uşaqlar və körpələr üçün nəzərdə tutulur.

İstifadə qaydası və dozası  
Zərurətə uyğun olaraq, böyüklərdə və uşaqlarda (2 yaşdan yuxarı) hər gün bir neçə dəfə hər bir pərəyə 1-2 püskürtmə, körpələrdə və balaca uşaqlarda (2 yaşına qədər) hər bir pərəyə 1 püskürtmə. 
İstifadə etməzdən öncə qoruyucu qapağı açın. İlk püskürtmə baş tutana qədər ağ başlığa (spreyin burun hissəsinə) bir neçə dəfə basın. Bundan sonra dozalanmış sprey artıq hər bir sonrakı istifadə edilməsi üçün hazırdır.
Başlığı bir pərəyə daxil edin və pompa mexanizmindən istifadə edin. Bununla yanaşı qabı şaquli olaraq tutun və başınızı geriyə əyməyin. Püskürtmə zamanı burunla yüngül nəfəs alın. Sonda tutduğunuz əlinizi adaptordan yavaş-yavaş buraxın.
Gigiyena normalarından irəli gələrək və infeksiyaların qarşısını almaq üçün hər bir dozatordan yalnız bir şəxs tərəfindən istifadə edilməlidir. İstifadə etdikdən sonra dozator yuyulmalı, qurudulması və qabın qapağı örtülməlidir.
Zərurətə uyğun olaraq, Nisita® nazal spreydən uzunmüddətli dövr əzrində istifadə edilə bilər. Əgər 14 günlük istifadədən sonra vəziyyət yaxşılaşmazsa, məsləhət üçün Sizin həkiminizə və ya əczaçıya müraciət edin. 

Əlavə təsirləri  
Təyinatı üzrə istifadə edilməsi zamanı yan təsirlər gözlənilmir.

Əks göstərişlər 
Bu tibbi vasitədən istifadə edilməsinin əleyhinə olan təcrübə mövcud deyildir.

Xüsusi göstərişlər və ehtiyat tədbirləri 
Təyinatı üzrə istifadə edilməsi zamanı xüsusi təhlükəsizlik ölçülərinin götürülməsi lazım gəlmir. Lakin, burun əməliyyatları/travmaları zamanı Nisita® nazal spreydən istifadə etməzdən əvvəl yenə də məsləhət üçün həkimə müraciət etməlisiniz. 

Hamiləlik və laktasiya dövründə istifadəsi
Hamiləlik və ya laktasiya dövründə Nisita® nazal spreydən istifadə edilməsinin əleyhinə olan təcrübə mövcud deyildir. 

Buraxılış forması 
20 ml-lik məhlul flakonda, karton qutuya içlik vərəqə ilə birlikdə qablaşdırılır.

Saxlanma şəraiti
Xüsusi saxlanma şəraiti tələb olunmur. Uşaqların əli çatmayan yerdə saxlamaq lazımdır.  

Yararlılıq müddəti
3 il.
Nisita® nazal spreydən yalnız qablaşdırmada və qabın etiketində qeyd edilən müddətdə istifadə etmək olar. Açıldıqdan sonra Nisita® nazal spreydən istifadə edilməsinə 6 həftə ərzində yol verilir.

İstehsalçı
Engelhard Arzneimittel GmbH & Co. KG
Ünvan
Herzbergstrasse 3
D-61138 Niederdorfelden, Almaniya
Telefon: 06101 / 539-300
Faks: 06101 / 539-315
İnternet: http://www.engelhard-am.de 
El-poçt: info@engelhard-am.de 

Nisita® nazal sprey ilə əlaqədar olan məlumat

Nəfəs yollarının selikli qişası
Nəfəs yolları selikli qişa ilə örtülüb, bu da nəfəs orqanlarının tam funksional qabiliyyətini təmin edir. Yuxarı nəfəs yollarının selikli qişasında vəzi hüceyrələri və belə adlandırılan hərəkət edən kirpiklər (kirpiklər) yerləşir. Vəzi hüceyrələri mayeni (sekreti) ifraz edirlər, həmin maye nəfəs alınmış havanı (gündə təxminən 10.000 litr) nəmləndirir və eyni zamanda tozdan, çirkdən, mikroblardan və sair təmizləyir. Daima hərəkətdə olan kirpiklərin funksiyası ilə daxil olmuş kənar cisim, transportyor lentində olduğu kimi, eşikdən və ya - boğazdan keçməklə - mədəyə doğru hərəkət edir. Selikli qişaların quruması zamanı onların təbii funksiyası təmin edilmir. Nəticədə mikrobların düşməsi asanlaşır, eləcə də qoxunu və dadı hiss etmək qabiliyyəti pozulur. Bundan əlavə, bu selikli qişanın qıcıqlanmasına səbəb ola bilər.

Bizim burnumuz - funksiya və vəzifəsi
Burun müxtəlif funksiyalara malikdir, həmin funksiyalar nəfəs yolları xəstəliklərinin qarşısının alınmasına xidmət edir. Burun vasitəsilə bizim nəfəs aldığımız hava demək olar ki, bədən temperaturuna çatdırılır, bu da o deməkdir ki, burun qışda soyuq havanı isidir, yayda isə çox isti havanı soyudur. Bundan əlavə nəfəs alınmış hava burunda nəmlənir və filtrasiya olur elə ki, çirk hissəcikləri təmizlənir və ağciyərə yalnız təmiz hava daxil olur. Buna görə də hər zaman ağız vasitəsilə deyil, burun vasitəsilə nəfəs almaq lazımdır. Lakin, burun funksiyası pozulduğu və burun selikli qişası quru olduğu təqdirdə bu mümkün olmayacaqdır.

Quru burun
Bu ən tez-tez yaranan problemdir. Bu yalnız bütün yaş qruplarına aid deyil, eləcə də bütün il boyu yaranır. Quru iqlimdə burunda yaranan qabıqlar və qabıq qatları yalnız bezdirici deyil, eləcə də ağrılı da ola bilər. İnfeksiya riski yüksəkdir, eləcə də nəfəs almaq, qoxunu və dadı hiss etmək qabiliyyəti pozulur. Nəticədə həyatın keyfiyyəti pozulur.

Selikli qişaların qurumasının aşağıdakı səbəbləri ola bilər
· Müəyyən dərmanların yan təsirləri.
· Müəyyən xəstəliklər, məsələn, diabet və ya revmatik morfoloji qrupa aid olan xəstəliklər həmçinin selikli qişaların quruluğuna səbəb olur.
· İsidilmiş və iqlimləşdirilmiş otaqlar.
· Toz və digər qıcıqlandırıcı maddələr.
· Bəzən selikli qişaların quruluğu sadəcə yaşa görə olur.

Tövsiyələr 
Duzun (natrium xlorid) müalicəvi effektindən insan tərəfindən artıq əsrlər boyu istifadə olunur. Tərkibində duz olan dəniz havasında və ya elə kurortlarda olmaq, hansılarda tərkibində duz olan bulaq suyu soyutma qülləsində buxarlanır, nəfəs yollarının xəstəlikləri təqdirində, xəstəliyin yüngülləşdirilməsinə səbəb olur. Spreyin tərkibində olan duzlar, onun hiqroskopik təsiri əsasında burun boşluğunda nəmli mühiti yaradırlar.


